
manbalarini aniqlashga imkon beradi. Atmosfera havosi ifloslanishi monitoringi 

atmosfera havosi holati ustidan ishonchli nazoratni taʼminlab, avariyaviy vaziyatlar 

yuzaga kelish ehtimoli toʻgʻrisida, oldindan ogohlantirish imkonini beradi. 

Havoning ifloslanish oqibatlarni bartaraf etish boʻyicha profilaktik choralar ishlab 

chiqish, hamda aholi va atrof-muhitga zararli taʼsirni kamaytirish imkonini beradi.  

 

GLOBALLASHUV SHAROITIDAYUQUMLI KASALLIKLAR 

PROFILAKTIKASINING DOLZARB  MUAMMOLARI 

Toshkent davlat tibbiyot universiteti 

Atrof muhit gigiyenasi kafedrasi 

Sherqoʻziyeva G.F., Salomova F.I., Toshpoʻlatov B.M., Fayziyev Oʻ. 

 

Аholi salomatligini muhofaza qilish borasida profilaktika chora-tadbirlarini 

samarali muvofiqlashtirish tizimi  mavjud emasligi, fuqarolarning jismoniy faolligi 

darajasini qo‘llab-quvvatlash va sog‘lom turmush tarzini yuritishda kelishilgan 

choralar ko‘rish imkonini bermayapti. Aholi salomatligini saqlash borasida faol, 

foydali ishlarni amalga oshirish, xalqimizning tibbiy madaniyatini xalqimizning 

tibbiy madaniyatini yuksaltirish eng muhim dolzarb masaladir. Jahon sog‘liqni 

saqlash tashkiloti tahliliga ko‘ra, davolash inson salomatligini ta’minlashning  10 

foiz omili, xolos. Irsiy omillar 15 foiz, atrof-muhit 20 foiz, eng asosiysi, turmush 

tarzi 55 foizni tashkil etadi. Shu sababli aholining tibbiy madaniyatini oshirish 

maqsadida O‘zbekiston Respublikasi Vazirlar Mahkamasining “Oilada tibbiy 

madaniyatni oshirish, ayollarning sog‘ligini mustahkamlash, sog‘lom avlod 

tug‘ilishi va uni tarbiyalashning ustuvor yo‘nalishlarini amalga oshirish chora-

tadbirlari to‘g‘risida”gi Qarori qabul qilingan.  

Insonning tibbiy madaniyatini oshishiga ta’sir ko‘rsatuvchi omillar 

quyidagilar: - aholini ijtimoiy himoya qilinishining davlat siyosati darajasiga 

ko‘tarilishi; - aholini ijtimoiy himoyasini huquqiy asoslarining yaratilishi; - huquqiy 

hujjatlarni amaliyotga joriy etilishi; - davlat va nodavlat tashkilotlarining huquqiy 

hujjatlarni amaliyotga joriy etishdagi faoliyati va hamkorligi; - jamiyatdagi sog‘lom 

turmush tarzini targ‘ibot-tashviqot qilish va shakllanishi; - shaxsning tibbiy 

madaniyatini shakllantirishga qaratilgan chora-tadbirlar; - oilada tibbiy madaniyatga 

bo‘lgan munosabatning ijobiy tomonga o‘zgarishi; - maktabgacha ta’lim va tarbiya, 

umumiy o‘rta ta’lim, oliy ta’lim, oliy ta’limdan keying ta’lim tizimida tibbiy 

madaniyat sohasidagi islohotlarning natijadorligi; - keng jamoatchili o‘rtasida tibbiy 

madaniyatni rivojlantirish sohasidagi chora-tadbirlar va boshqalar.  

Yuqoridagilardan kelib chiqib biz aholi o‘rtasida mavsumiy yuqumli 

kasalliklarda profilaktikani kuchaytirish maqsadida aholini tibbiy savodxonligini 

oshirish, yuqumli kasalliklar tarqalishini oldini olishda qanday ma’lumotlarga ega 

ekanligini aniqlash uchun so‘rovnoma o‘tkazildi va olingan natijalarni tahlil qildik. 

Aholining tibbiy savodxonligini aniqlash uchun turli guruhlarda so‘rovnoma 

o‘tkazildi. Olingan natijalar statistika usulda qayta ishlandi. 

 Yuqumli kasalliklarning oldini olishda sanitariya va gigiyena qoidalariga 

rioya qilish muhim ahamiyat kasb etganligi sababli ushbu so‘rovnomada quyidagi 

natijalarni oldik. Anketa so‘rovnomasidagi yuqumli kasalliklar bilan kasallangan 

bemorlarni parvarish qilish haqida ma’lumotlarga egamisiz degan savolga 

so‘rovnomada ishtirok etgan respondentlar quyidagicha javob berganlar: 33 (27,5%) 

ta ishtirokchi -ha, 87 (72,5%) tasi –yo‘q, bu esa ko‘pchilik bemorlarni 

parvarishlashni bilmasliklarini ko‘rsatadi. Siz yaqinlaringizga yuqumli kasalliklar 

haqida ma’lumot bera olasizmi degan savolga 14 (11,6%) ta ishtirokchi -ha, 106 

(88,3%) tasi – yo‘q deb javob berganlar.Aholi o‘rtasida yuqumli kasalliklarning 

tarqalish holatini tekshirganimizda “Siz qaysi yuqumli kasallik bilan 

kasallangansiz” savoliga 33(27,5%) ta –gripp, 8 (6,6%) gepatit, 12(10,0%) qizamiq, 

62 (51,6%)-covid-19 ва 5 ,(4,1%)-botulizm bilan kasallanganliklarini qayd etganlar. 

Olingan natijalar shuni ko‘rsatadiki, ishtirokchilarning eng ko‘pi Covid-19 kasalligi 

bilan kasalllanganliklarini ma’lum, ya’ni umumiy 120ta ishtirokchidan (51,6%) 

xususan 62 tasi.Tibbiy madaniyat jamiyat kelajagining mustahkam poydevoridir. Bu 

borada avvalo, yoshlarning tibbiy madaniyatga ega bo‘lish zaruriyatini anglashi va 

unga qat’iyat, o‘ziga ishonch va mas’uliyat bilan yondashib, tibbiy bilimlarni 

o‘zlashtirishga jiddiy e’tibor berishi, tibbiy faoliyatning nazariyasi va amaliyoti bilan 

chuqurroq tanishishi, bilimlarni hayot va amaliyot bilan bog‘lay olishi zarur.   

Olingan natijalardan shuni xulosa qilish mumkinki yoshlarning tibbiy 

madaniyatga ega bo‘lish hozirgi kunning dolzarb muammosi hisoblanadi. Chunki 

so‘rovnoma natijalari shuni ko‘rsatadiki ko‘pchilik ishtirokchilar yuqumli 

kasalliklar va ularning profilaktikasi haqida to‘liq ma’lumotga ega emaslar.  

           Ochiq suv havzalarining ifloslanishi bugungi kunda global miqyosdagi eng 

o‘tkir ekologik muammolardan biri bo‘lib, u bevosita insoniyatning yashashi va 

barqaror rivojlanishi bilan bog‘liqdir. Yer yuzidagi umumiy suv zaxirasining atigi 1 

foizdan kamrog‘i ichishga yaroqli va ochiq suv havzalari (daryolar, ko‘llar, suv 

omborlari) ushbu zaxiraning asosiy qismini tashkil etadi. Aholining jadal o‘sishi, 

sanoatlashtirish va urbanizatsiya jarayonlari ochiq suv havzalariga tushayotgan 

antropogen bosimni misli ko‘rilmagan darajada oshirib yubordi. Suv orqali quyidagi 

patogenlar yuqishi mumkinichak infektsiyalari:(vabo, tif isitmasi, paratif isitmasi, 

dizenteriya), virusli kasalliklar (yuqumli gepatit, poliomielit, enterovirus, masalan, 

Coxsackie A va B kasalligi, adenovirus infektsiyalari. Salmonellyoz (ikterik 

leptospiroz, anikterik leptospiroz, tulyaremiya.  

